
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 430-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1. Պաշտպանության նախարարություն
	30.12.2024թ.

	
	ՊՆ/510/14161-2024

	2024 թվականի դեկտեմբերի 26-ի Ձեր N 01/28.2/40596-2024 գրությամբ ներկայացված «Հայաստանի Հանրապետության կառավարության 2018 թվականի ապրիլի 12-ի N 430-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ուսումնասիրության արդյունքներով առաջարկում ենք նախագիծը համապատասխանեցնել նաև ՀՀ կառավարության 04.10.2018թ. «Պարտադիր զինվորական ծառայության զորակոչի անցկացման կարգը հաստատելու մասին» N 1132-Ն որոշմամբ սահմանված ժամկետներին՝ մասնավորապես, նախագծի 1-ին կետի 3-րդ ենթակետում 20-րդ օրը բառերը փոխարինել 25-րդ օրը բառերով, իսկ 4-րդ ենթակետում 15-րդ օրը բառերը փոխարինել 20-րդ օրը բառերով:
	Ընդունվել է


	1. Արդարադատության նախարարություն
	31.01.2025թ.

	
	/27.1/3399-2025

	1. Նկատի ունենալով «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ կետի կարգավորումը անհրաժեշտ է նորմատիվ իրավական ակտի վավերապայմանները նախատեսել հերթականությամբ:

	Ընդունվել է

	2.	 Նախագծի 1-ին կետի 1-ին ենթակետի լրացմամբ պայմանավորված անհրաժեշտ է Նախագծում նախատեսել դրույթ, որի համաձայն՝ Նախագծի 1-ին կետի 1-ին ենթակետով նախատեսված լրացումը կնախատեսվի նաև Հայաստանի Հանրապետության կառավարության 2018 թվականի ապրիլի  12-ի N 430-Ն որոշման (այսուհետ՝ Որոշում) 1-ին կետի 2-րդ ենթակետում, Որոշման N 2 հավելվածի (այսուհետ՝ Հավելված N 2) վերնագրում և Հավելված N 2-ի 4-րդ կետում:
	Ընդունվել է

	3.	Նախագծի 1-ին կետի 5-րդ ենթակետով լրացվող նոր կետում անհրաժեշտ է չակերտ կետադրական նշանից հետո լրացնել «6.1» թվերը:
	Ընդունվել է

	4.	Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից, իսկ 1-ին կետի 1-ին ենթակետի կարգավորումը տարածվում է 2025-2026 ուսումնական տարում ընդունված քաղաքացիների վրա:
Նման ձևակերպման արդյունքում նշված կարգավորումը հանդիսանալու է ժամկետային նորմ և ստեղծվելու է մի իրավիճակ, երբ Նախագծի 1-ին կետի 1-ին ենթակետը տարածվելու է միայն 2025-2026 ուսումնական տարում ընդունված քաղաքացիների վրա: Այս առումով անհասկանալի է, թե ինչով է պայմանավորված նշված կարգավորման՝ միայն 2025-2026 ուսումնական տարում ընդունված քաղաքացիների վրա տարածելը: Հարկ է նշել, որ Նախագծին կից ներկայացված հիմնավորման մեջ ևս դրան որևէ անդրադարձ չի կատարվել: 
Վերոգրյալը հաշվի առնելով առաջարկում ենք վերանայել նշված կարգավորումը և նախատեսված դրույթի շրջանակներում լրամշակել Նախագծի հիմնավորումը:
	Ընդունվել է
Նախագծով կատարվող փոփոխությամբ նախատեսվում է, որ 1-ին կետի 1-ին ենթակետի կարգավորումը տարածվում է ոչ միայն 2025-2026 ուսումնական տարում ընդունված քաղաքացիների, այլ նաև դրանից հետո ընդունված քաղաքացիների վրա: Նախագծում համապատասխան փոփոխությունը կատարվել է և հստակեցվել է վերը նշվածը


	5.	Նախագծին կից ներկայացված Հիմնավորումը թերի է, մասնավորապես բացակայում են Նախագծով նախատեսված լրացումների անհրաժեշտության հիմնավորումները, ուստի հաշվի առնելով վերոնշյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է
Հիմնավորումը խմբագրվել է



